
Annotatsiya. Ushbu maqolada o‘rta maktab o‘quvchilari o‘rtasida uchraydigan zo‘ravonlik holatlari, ularning
ijtimoiy va psixologik sabablari tahlil gilinadi. Shuningdek, maktab muhitida profilaktik choralarni kuchaytirish,
ota-ona, pedagog va psixologlarning hamkorlikdagi faoliyati samaradorligini oshirish yo‘llari ko‘rsatib beriladi.
Tadqiqot natijalari asosida zo‘ravonlikning oldini olishga qaratilgan zamonaviy yondashuv va innovatsion

Kirish. Ta’'lim muassasalarida bulling holatlari profilaktikasini tashkillashtirish va
mavjud amaliyotni yanada takomillashtirish uchun bugungi kunda gator chora-tadbirlarni
amalga oshirish talab etiladi. O‘tkazilgan so‘rov hamda xorijiy tajribalarga tayanilgan holda,
aytib o‘tish lozimki, birinchi navbatda, maktab o‘quvchilari o‘rtasidagi va ularga nisbatan katta
yoshlilar tomonidan amalga oshirilayotgan har qanday ko‘rinishdagi zo‘ravonliklar bee’tibor
goldirilmasligi kerak. Agar maktabda bulling holati zo‘ravonlik sifatida gabul gilinsa va bu
borada butun jamoa tomonidan bir xilda tushuniladigan umumiy tushuncha va kelishuvga
erishilgan bo‘lsa, unda hatto bevosita ishtirokchi bo‘lmaganlarning ham bezorilik holatlariga
nisbatan sezgirligi oshadi, ular o‘zlarida ushbu holatda mos javob berish qobiliyatini
rivojlantiradilar.

Ikkinchidan, bulling holatlarida barcha ishtirokchilar va guvohlar faol qarshilik
ko‘rsatishlari hamda o‘zlarining qarshi pozitsiyalarini ochiq namoyon qila olishlari kerak. Agar
o‘qituvchi bezorilik holatidan xabardor bo‘lsa yoki bunday holatga guvoh bo‘lsa, u aniq va
ravshan pozitsiyani egallashi shart. O‘gituvchi, hech bo‘lmaganda, “kuzatuvchilar’ni va iloji

bo‘lsa, “agressor’ning o‘zini zo‘ravonlikka nisbatan pozitsiyasini o‘zgartirishga harakat qilishi,
shuningdek, bu vaziyat jabrlanuvchi uchun ganday psixologik ogqibatlarga olib kelishi
mumkinligini tushuntirishi lozim [1].

Keyingi muhim vazifa: bullingda “tajovuzkor” sifatida ishtirok etgan tomon bilan alohida
suhbat o‘tkazilishi lozim. Suhbatda maktab bezorilikka toqat qilmasligini aniq ko‘rsatib berish
kerak. Bu boshqalarga tarbiyaviy ta’sir ko‘rsatishi uchun ham amalga oshirilishi shart. Shuni
esda tutish kerakki, agressorlar bilan ishlashda tanqid qilish, shuningdek, xatti-harakatlarini
to‘g'rilashlariga ruxsat berilishi lozim, fagat shaxsiyatiga tegmagan holda. Tajovuzkorning
xatti-harakati albatta salbiy qabul qilinishi maktab nizomlarida aks etishi, tarbiya muhitining
barcha ishtirokchilari - pedagoglar jamoasi, ota-onalar va o‘quvchi-yoshlar, maktab
ma’'muriyati o‘rtasida bu kabi masalalarda yagona kelishuv bo‘lishi lozim.

Adabiyotlar tahlili va metodologiya. Shuni yodda tutish kerakki, bunday bolalar va
o‘smirlarning intilishini zo‘ravonlikdan boshga tomonga yo‘naltirish lozim. Agar zo‘ravon
ta’lim muassasasida o‘zlari uchun yetarlicha mazmun hamda biron bir giymatga ega bo‘lgan
mashg‘ulot topa olsalar, zo‘ravonlik qilishga qizigishni yo‘qotadilar, unda o‘zlarining bor
imkoniyatlarini boshqa yo‘nalishda ko‘rsatishga qodir bo‘ladi, shu orqali g‘oliblik tuyg‘usini his
qilishlari mumkin.

Sanksiyalar bolaga qanday erkin tanlovlar bo‘lishi mumkinligini bilishning ajoyib usuli
hisoblanadi. Agar kattalar bunday cheklovlarga dosh bera olsa, bu o‘smirni oz harakatlari
uchun mas’uliyatni oz zimmasiga olishga o‘rgatadi. Shuni yodda tutish kerakki, bolalar va
kattalar o‘rtasidagi normal munosabatlar uchun javobgarlik faqat katta avlod vakillariga
tegishli. Shuningdek, bolaning maktabda va uyda hayotini tartibga solish uchun turli
qgoidalardan foydalanish tavsiya etiladi, ayni paytda, bunday me’yoriy qoidalar bir-biriga zid
bo‘lmasligi kerak.

Navbatdagi muhim vazifa “jabrlanuvchi” bilan suhbat bo‘lib, jabrlangan o‘quvchini
himoya qilish va zo‘ravonlik haqidagi ma’lumotni yashirishni to‘xtatish juda muhimdir. Bulling
qurboni bo‘lgan bola bilan maxfiy tarzda suhbat olib borilishi, uni tushunishga harakat qilinishi
juda muhimdir. Bunda u kattalarning va atrofdagilarning qo‘llab-quvvatlashini his qilishi, salbiy
his-tuyg‘ular (qo‘rquv, xafagarchilik, aybdorlik hissi)ni bartaraf etishga erishish lozim [2].

Sinfdoshlar va boshqa tengdoshlarning, umuman, maktab jamoasining vogeadan
xabardorligi ham muhim ahamiyatga ega. Shu boisdan, bulling amalga oshirilgan sinfdagi
bolalar bilan zo‘ravonlikni alohida muhokama qilish lozim. Bunday suhbat vaziyatni hamma
uchun ravshan qiladi, nizolar va kelishmovchiliklarni hal qilishga yordam beradi, birgalikda
bullingga qarshi mavjud qoidalar ko‘rib chiqiladi yoki yangilari ishlab chiqgiladi. Shu bilan birga,
o‘zini ijobiy tutgan o‘quvchilarga suhbat va muhokamada faol ishtirok etishlariga imkon berib,
ularning ijobiy tajribalari boshqa tengdoshlari o‘rtasida kengroq ommalashtirilishi lozim.
Shuningdek, bu holat pedagogik jamoa o‘rtasida ham muhokama qilinib, tahlil qilinishi lozim.
Jamoa bulling holatlaridan xabardor bo‘lishlari va vaziyatni nazorat qilishlari kerak.

Bulling holatlarining oldini olishda pedagoglar jamoasi muhim o‘rin tutadilar. Zero,
professional bilimlarga va tarbiyalash mahoratiga ega mutaxassislar sifatida aynan pedagoglar
jamoasi maktablardagi zo‘ravonlik holatlarini kamaytirishga va oldini olishga qodirdirlar.

Birinchidan, pedagoglar bunday muammo mavjudligini tan olishlari kerak va bu
ko‘ringanidan ko‘ra jiddiyroq qadam hisoblanadi. Garchi biz jabrlanuvchining manfaatlarini
hurmat qilish haqida gapiradigan bo‘lsak-da, amalda biz ko‘pincha zo‘ravonning foydasiga

harakat qilamiz. Misol uchun, o‘quvchilar ko‘pincha tajovuzkorga havas qiladilar, ba’zi
o‘gituvchilar esa, o‘zlarini himoya qila olmaydigan bolalarni hurmat qilmaydilar. Ba’zida
o‘gituvchilar bolalarga o‘z muammolarini mustaqil ravishda hal qilish imkoniyatini berish
yaxshiroq, deb o‘ylashadi yoki ular og‘zaki bullingni zararsiz va e’tibor berishga arzimaydi, deb
hisoblashadi. Ba’zi rahbarlar ota-ona kabi faol harakat talab giladigan boshqa odamlarga duch
kelmaguncha, ushbu mavzuni muhokama qilishni istamaydilar. Zo‘ravonlik bunga ruxsat
beruvchi muhit, shuningdek, yetarlicha nazorat yo‘qligi va yetarlicha javob berilmayotganligi
sababli davom etadi [3].

Pedagoglar bulling holatida xotirjamlikni saqlashlari, muammoga jiddiy yondashishlari,
tez va ehtiyotkorlik bilan harakat qilishlari, zarurat tug‘ilganda, huqugbuzarni jazolash va
jazoning sababini tushuntirishlari, zo‘ravonga uning xatti-harakatini ma’qullanmasligini
tushunishga majburlashlari, zo‘ravonga jabrlanuvchining yondashuvini tushunishiga harakat
qilishlari, jabrlanuvchini qo‘llab-quvvatlash, uning ko‘nglini ko‘tarish, uning o‘zini zaif yoki
ahmoq his qilishiga yo‘l qo‘ymasliklari, aniq yordam taklif qilishlari lozim.

Bullingning, ayniqgsa, o‘smirlar o‘rtasida keng tarqalgan ko‘rinishlaridan biri - yakkalab
qo‘yish bo‘lib, bu og‘ir ogibatlarni keltirib chigarishi mumkin bo‘lgan ruhiy zo‘ravonlikdir,
go‘shimchasiga bu jamoaviy tarzda sodir etiladi va befarqg munosabatda bo‘lgan yoki ikkilangan
o‘quvchilarni ham, bullingga faol jalb qilinishiga sabab bo‘ladi.

Muhokama va natijalar. “Yakkalab qo‘yilganlar” bilan ishlashda o‘qituvchilar, birinchi
navbatda, sinfdoshlarning muvaffaqiyatsizliklarini masxara qilinish holatlari aniqlanishi
bilanoq to‘xtatishga harakat qilishlari kerak. Tengdosh o‘rtog‘ining muvaffaqiyatsizligi o‘yin-
kulgi yoki xursandchilik uchun sabab bo‘lishi mumkin emasligini tushuntirib, bu vaziyatga o‘z
munosabatini bildirishlari lozim. Biz hammamiz o‘rganamiz va hamma xato qilish huquqiga
ega, masxara qiluvchiga shu kabi ma’nolardagi jiddiy e’tiroz bildirilishi kerak.

Ikkinchidan, o‘quvchilar sinfdoshlari haqida so‘zlaganlarida har qanday kamsituvchi
so‘zlardan qochishlari kerakligi ularga tinch vaziyatda davomli tarzda tushuntirilishi, singdirib
borilishi lozim. Shuningdek, agar biron sababga ko‘ra, bolaning obro‘siga putur yetsa, unga
o‘zini qulay tomondan ko‘rsatish imkoniyatini berish kerak [4].

Qo‘shma tadbirlar, sayohatlar, tomoshalar va shu kabilar sinfni birlashtirishga yordam
beradi. O‘gituvchi eng faol bolalarga boshqalarni kamsitish hisobiga emas, balki oz
imkoniyatlari hisobiga o‘zini namoyon qilish va isbotlashlariga e’tibor garatishlari kerak.

Sinfda bolalarni tengdoshlari o‘rtasida masxara qilish va solishtirishdan qochish kerak.
Ba’zi o‘qituvchilar hatto test topshiriqglari uchun baholarni ham ommaga e’lon qilmaydilar, balki
ularni kundaliklariga yozib qo‘yishadi. Xatolarni tahlil qilishda, uni sodir gilgan bolaning
nomini qayd etmasdan yoki o0zi bilan individual amalga oshirilishi kerak. Ta’qib qiluvchilar
bilan esa, nima uchun jabrlanuvchini tahqirlashlari haqida gaplashish, ularning e’tiborini
jabrlanuvchining his-tuyg‘ulariga qaratishlari lozim.

Sinf rahbarining profilaktik faoliyati pedagogik yordamning g‘oyalari va tamoyillariga
asoslanadi. Pedagogik yordam deganda “ta’lim muassasalari vakillari-mutaxassislarning
bolalarga o‘zlarining jismoniy va ruhiy sog'liglari bilan bog‘liq individual muammolarini hal
qilish, ta’'lim olishda muvaffaqgiyatga erishish, ish yuzasidan yoki shaxslararo muloqotni
samarali olib borish, hayotda oz o‘rnini topishga qaratilgan profilaktik va tezkor yordam
choralari” tushuniladi [5]. Aynigsa, o‘smirlik muhitida bulling hodisasining yuz berishiga olib
keladigan jarayonlarning o‘ziga xosligi ushbu holatlarida pedagogik yordamdan

foydalanishning muhimligini asoslash uchun yetarlidir. O‘smirlarning muloqot jarayonida duch
keladigan muammolari individuallikka ega bo'lib, o‘qituvchi zo‘ravonliklarning oldini olishda
har bir holatga alohida e’tibor qaratishi talab etiladi.

Bezorilikning oldini olishda sinf rahbari faoliyatining asosiy tamoyillari quyidagilardan
iborat:

shaxsning individual kuchli jihatlari va imkoniyatlariga tayanish;

bolaning to‘siglarni mustaqil ravishda yengib o‘tish qobiliyatiga e’tibor qaratish;

o‘zaro uyg‘unlik, hamkorlik, ozaro yordam;

xavfsizlik, insonning sog'lig‘i, huquqlari, qadr-gimmatining himoyalanganligi;

jamoaviy hamkorlik tamoyili;

parallel harakatlanish tamoyili.

Bulling profilaktikasining muhim elementi ota-onalardir.

Bugungi kunda aynan ota-onalarning tutgan pozitsiyalari, ya'ni ularning aksariyati
maktab faoliyatidan uzoq ekanliklari, ta’lim muassasasidagi tarbiyaviy jarayonlardan uzilib
qolganliklari, ikkinchi tomondan esa, (so‘rov natijalariga ko‘ra ma’lum bo‘lmoqda) zo‘ravonlik
holatlarida maktab o‘quvchilari, birinchi navbatda, ota-onalariga suyanishlari, muammoni hal
qilish va undan chiqib ketishda eng ko‘p ota-onalari bilan maslahatlashishlarini e’tiborga
oladigan bo‘lsak, jamiyatda bulling holatlarining va u bilan bog‘liq og‘ir ogibatlarning ko‘payib
ketayotganligiga ko‘proq aynan ota-onalar javobgar, deyish mumkin. Shu boisdan, bulling
holatlarida ishtirokchilarning ota-onalari bilan albatta suhbat olib borilishi va kelgusida shu
kabi holatlar yuz bermasligi, farzandlari bilan qanday ish olib borish lozimligi yuzasidan
tushuntirish o‘tkazilishi kerak. Agar bulling boshlang‘ich sinflarda sodir bo‘lsa, ota-onalarni
imkon qadar erta jalb qilish, ular bilan bulling belgilari nima (yoki bo‘lishi mumkin) va javob
berish strategiyalari ganday ekanligi va bo‘lishi kerakligini muhokama qilish juda
muhimdir [6].

Avvalo, ota-onalar, albatta, 0z farzandini yaxshi ko‘rishlari va bola doimo ularda qo‘llab-
quvvatlash va suyanch hissi borligini bilishi uchun harakat qilishlari kerak. Har qanday bolani
birinchi sinfdan boshlab, uni masxara qilish, sinfdoshlari tomonidan kalaka qilish yoki hatto
urish mumkinligi haqida ogohlantirish juda muhimdir. Agar shunga o‘xshash holat yuz bersa,
bolangizni ota-onasiga yoki boshqga ishonchli yoshi katta insonga voqea haqida darhol aytib
berishga o‘rgating.

Farzandingizga maktabda bulling xavfi ostida qolmaslik uchun quyidagilarni qilishga
o‘rgating:

tengdoshlari bilan munosabatlarda manmanlik, haqorat va boshqalardan ustunlik
qilishga urinmaslik;

o‘zini kamtar tutish: oz muvaffaqiyatlari, ota-onalari va do‘stlari, kiyim va buyumlari
bilan maqtanmaslik, o‘zini kiborlardek tutmaslik (insonning eng ajoyib qobiliyatlari ham
manmanlik va boshqalardan ustunligini namoyish qilish uchun asos bo‘lolmaydi);

o‘zini yerga urmaslik va kamsitishlariga yo‘l qo‘ymaslik, masxara va xafagarchiliksiz
yashash, boshqa odamlarga (sinfdoshlar, tengdoshlar va boshqalar) hurmat bilan munosabatda
bo‘lish;

o‘zidagi surunkali kasalliklari yoki jismoniy nugsonlari tufayli boshqalarda rahm-
shafqat uyg‘otishga urinmaslik;

agar axloqiy me’yorlarga zid bo‘lmasa, sinf yoki boshqa jamoaning (odamlar guruhining)
qarorlarini digqat bilan idrok etish, ularni e’tiborsiz qoldirmasdan gabul gila olish(o‘z jamoasi
oqgimiga qarshi bormaslik);

jismoniy kuchini shunchaki ko‘rsatmasdan, fagat o‘zini yoki xafa bo‘lganlarni himoya
qilganda yuzaga chiqarish va ishlatish;

0‘z iste’dodi yoki sevimli mashg‘ulotlari bilan maqtanmasdan ozini tutish, boshqalarni
o‘ziga jalb qilishni o‘rganish va ularni o‘zidan uzoqlashtirmaslik;

O‘quvchilarning iqtidori sinf va maktabni yaxshilashga garatilgan bo'lishi kerak, shunda
sinfdoshlar ushbu o‘quvchi bilan birga o‘giyotganidan g‘ururlansinlar va unga hasad
qilmasliklari kerak (musobaqalarda maktab sharafini himoya qilish, turli darajadagi
olimpiadalarda qatnashishdan bosh tortmaslik).

Ota-onalar oz farzandlariga sinfdoshlar orasidan do‘st topish (bir nechta haqiqiy
do‘stlarning bo‘lishi undan ham yaxshiroq), sinfdagi har bir o‘quvchi bilan umumiy til topish,
sinfdoshlarini mehmonga taklif qilish, sinfdoshlarining fikrini hurmat qilishni o‘rgatishlari,
tengdoshlari bilan nizolarda har doim g‘alaba qozonish shart emasligini, hagiqatan ham, nohaq
bo‘lganda, muvaffaqiyatsizlikni tan ola bilishni va taslim bo‘lish lozimligini tushuntirishlari
kerak [7].

0z farzandining sinfdoshlari orasida obro‘sini oshirish uchun ota-onalar quyidagilarga
e’tibor qaratishlari lozim:

bolaning muammolari bo‘lgan sinfdoshlari bilan qo‘rqmasdan munosabatga kirishishga
o‘rgatish;

ota-onalarning o‘qituvchilar va sinfdoshlar bilan aloga o‘rnatishi;

ota-onalar ham ishtirok etishi mumkin bo‘lgan sinfdagi mashg‘ulotlarda qatnashishi;

agar ota-onalarning bolalar uchun giziqarli bo‘lgan g‘ayrioddiy xobbisi bo‘lsa, bu hagda
bolaning sinfdoshlariga aytish lozim. Agar ota-ona barcha turdagi avtomobil markalari haqida
soatlab gapira olsa, unga hatto eng jangari tengdoshlari ham hayrat bilan qarashadi va bolaga
tegajoglik qilish ehtimoli ham pasayadi;

farzandingizning sinfdoshlarini, aynigsa, unga hamdard bo‘lganlarni imkon qadar tez-
tez uning oldiga kelishlariga ruxsat bering;

bolaga uni har doim himoya qiladigan odamlar kerak, o‘qituvchilar bilan bir gatorda
bolaga xayrixoh bo‘lgan bolalar guruhi ham bo'lishi lozim. Chunki o‘quvchilar o‘rtasidagi janjal
ko‘p hollarda tanaffus paytida, maktab hovlisida, o‘qituvchilar nazaridan chetda sodir bo‘ladi,
bunday vaziyatlarda bolalar guruhi uni himoya qilishi mumkin;

bolaning haqiqiy yutuqlarini maqtash orqali uning o‘zini hurmat qilish hissini
rivojlantirish;

bolaning o‘zini ozi hurmat qilishi yuqori bo‘lgan hollarda, unga buni boshqalarga
ko‘rsatmaslik kerakligini, har ganday odamning afzalliklari va kamchiliklari borligini
tushuntirish;

bolaga nafaqat maktabga borishiga, balki sinfning haqiqiy a’zosi bo‘lishiga yordam
berish;

agar bola zo‘ravonlikdan jabrlangan bo‘lsa, unda jabrlanuvchining taqdiriga befarq
bo‘lmasdan, balki bullinga qarshi munosib javob gaytarish va bunda boshgalarning ham
yordamidan foydalanish;

bolaning maktab tadbirlarida, hatto sizga keraksiz bo‘lib tuyulsa ham, ishtirok etishiga
qarshilik gilmaslik;

bolani sinfdoshlari orasida “sara” kiyimlar va o‘ziga xos jozibasi bilan ajratib
ko‘rsatishga urinmaslik;

kiyinish qoidalaridan tortib, barcha bolalar uchun umumiy bo‘lgan talablarga qanday
amal qilishni o‘rgatish [8].

Aksariyat bolalar haqoratlanganini tan olishdan uyaladilar. Ular bu haqda hech kimga
aytmasligi mumkin. Agar bola bullingdan jabrlanuvchi bo‘lsa va ota-onasiga yordam so‘rab
murojaat qilsa, buni ular jiddiy qabul qgilishlari kerak. Agar bola birinchi marta yordam so‘ragan
bo‘lsa, lekin u jiddiy qabul gilinmasa, ikkinchi marta ota-onasiga murojaat qilmaydi.

Ota-onalar farzandlari yordam so‘rab murojaat qilmasalar ham, ular bulling
jabrlanuvchisi bo‘lganligini anglatadigan quyidagi belgilarga e’tibor berishlari lozim:

bola kamgap bo‘lib qoladi;

do‘stlarini yo‘qotadi;

o‘qishi yomonlashadi;

ilgari yaxshi ko‘rgan mashg‘ulotlariga bo‘lgan qiziqishi yo‘qoladj;

kiyimlari yirtilgan yoki kir holatda bo‘ladi;

u uyga ko‘kargan holda kelishi mumkin;

ko‘proq pul so‘rashi mumkin.

Agar ota-onalar bolalarini xafa qilishyapti, deb o‘ylasalar yoki bola bu haqda ularga
aytgan bo‘lsa, unga yordam berishlari lozim. Ota-onalar bolaning o‘ziga bo‘lgan ishonchiga eng
yaxshi ta’sir ko‘rsatishi va unga muammolarni hal qilishning eng yaxshi bir qator usullarini
o‘rgatishi mumkin.

Zo‘ravonning ota-onasi bilan darhol ziddiyatga bormasdan, bolaning o‘qituvchisi bilan
gaplashish, agar o‘qituvchi hech narsa qilmasa, direktor bilan boglanish mumkin.
Farzandlariga bulling bilan kurashishning tajovuzkor bo‘lmagan usullarini o‘rgatishlari — uni
zo‘ravonlikdan qochishga yoki uzoqroq yurishga, do‘stlari bilan muloqot qilishga yoki unga
yordam bera oladigan odam bilan gaplashishga majbur qilishlari lozim.

Farzandlariga ishonch bilan harakat qilishiga, uni yelkasini qismay yurishga,
boshqgalarning kozlariga tik qarashga, aniq va baland ovozda gapirishga o‘rgatishlari kerak.
Bolalarni mushtlari bilan muammolarni hal qilishga undash kerakmas, bola janjal paytida
jarohat olishi, muammoga duch kelishi va bezori bilan mojaroni kuchaytirib yuborishi mumkin.
O‘quvchilarni darsdan tashqari mashg‘ulotlarga jalb qilish orqali ularning ijtimoiy doiralarini
kengaytirish va ko‘proq do‘stlarga ega bo‘lishlariga erishish mumkin [2].

Har bir ota-ona uchun farzandining boshqalarga zarar yetkazayotganiga ishonish qiyin,
lekin ba’zida shunday bo‘ladi. Ammo agar u hozir boshqgalarni masxara qilsa, bu kelajakda ham
u shunday qiladi, degani emas. Ota-onalar farzandining o‘zgarishiga yordam berishlari va
sinfdoshlari bilan yaxshi muloqot qilishiga ko‘maklashishlari lozim.

Buning uchun ota-onalar, avvalo, muammoni jiddiy qabul qilishlari kerak. Bezorilikni
vaqtinchalik deb o‘ylamasliklari, agar bu bolaga qanday ta’sir qilishi giziqtirmasa ham, boshqa
birov azob chekayotganligini unutmasliklari lozim.

Ota-onalar bezori farzandlari bilan albatta gaplashishlari, nima uchun u boshqalarni xafa
qgilayotganini surishtirib, bilib olishlari mumkin. Ko‘pincha bolalar qayg‘u, g'azab, yolg‘izlik yoki
ishonchsizlikni his gilganda shunday yo‘l tutishadi. Ba’zida bu xatti-harakatga uyda, oiladagi

o‘zgarishlar sabab bo‘ladi. Zo‘ravonlik gilayotgan o‘quvchilarga boshqalarga hamdard bo‘lishni
o‘rgatish, unga tahqirlangan odamning his-tuyg‘ularini tushuntirish lozim [3].

Farzandlari maktabda biron bir muammoga duch kelsa, ota-onalar sinf rahbari yoki
maktab direktorining yoshlar masalalari bo‘yicha o‘rinbosari bilan gaplashishlari kerak. Balki
u gaysidir mavzuda ortda qolayotgandir yoki do‘st orttirishda giynalayotgandir. Bu muammoni
hal qilishda bolaga qanday yordam berish mumkinligi haqida mutaxassislar bilan
maslahatlashishlari lozim. Eng asosiysi, bolaning uyda tahqirlanyaptimi yoki yo‘qmi, shunga
e'tibor qaratish kerak, boshqalarni haqorat qiladigan bolalar ko‘pincha ota-onalari yoki oila
a'zolari tomonidan bulling jabrlanuvchisi bo‘lishlari mumkin.

Xulosa. O‘rta maktab o‘quvchilari o‘rtasida zo‘ravonlikning oldini olish masalasi jamiyat
taraqqgiyoti va yosh avlod tarbiyasi uchun muhim ahamiyat kasb etadi. Tadqiqot natijalari shuni
ko‘rsatadiki, samarali profilaktika uchun maktab, oila va psixologlarning uzviy hamkorligi
zarur. Shu bilan birga, o‘quvchilarning ijtimoiy-psixologik madaniyatini oshirish, ijobiy mubhit
yaratish va innovatsion ta’limiy metodlardan foydalanish zo‘ravonlikka qarshi kurashda asosiy
omil bo'lib xizmat qiladi.

